
శృంగారనైషధము











		
గేవలసాహసంబు మదిఁ గీల్కొనఁ జేసియు ముంచె దాఁ ద్రిలో

కీవిజయార్జితంబు లగుకీ ర్తిభరంబుల సంశయాంబుధిన్.

	తే.	
అతనుఁ డఁట జోదు! పూమొగ్గ యఁట శరంబు!

చించినది యఁట తద్ధైర్యకంచుకంబు

నలుని దమయంతితోఁ గూర్పఁదలఁచియున్న

ధాత మదియెత్తికో ల్తుదిఁ దాఁకకున్నె!

	ఉ.*	
ఎయ్యది కారణంబుగ మహీపతి యంచితధైర్యకంచుకం

బయ్యతనుండు సించె నలరమ్ములచే నది కారణంబుగాఁ

దొయ్యలి రాజనందనునితోడన కూర్పఁ దలంచుచున్నయా

దయ్యము నెత్తికోలు తుదిఁ దాఁకుటఁ గానఁగ నయ్యె నయ్యెడన్.

	ఉ.	
ఏస విరి న్విరించి నొకయేటుసఁ దామరపాన్పుపైఁ బడం

ద్రోసినజోదు మన్మథుఁడు దుర్వహనూత్నవియోగవేదనా

యాసిత మైనరాజుహృదయాబ్జము గాఁడఁగ నేసె నెంతయుం

గాసిలి తేఁటిఱెక్క గఱి గట్టినపుష్పశిలీముఖంబులన్.

	తే.	
లలన లజ్జాసరిద్దుర్గలంఘనమున

రాజహృదయంబుఁ జొచ్చినక్రమముఁ జూడఁ

దరుణిమారంభపరికల్పితంబు లైన

వలుఁదకుచకుంభములప్రభావమునఁ జూవె.

	సీ.	
జాగరోద్భూతదృగ్రాగంబు మాణిక్య

        కర్ణకుండలదీప్తిఁ గప్పిపుచ్చు

రాజకార్యపరంపరాఖేదమిషమున

        నిట్టూర్పుగాడ్పుల నిహ్నవించు

		 ఈ పేజీలో చివరి మార్పు 24 ఆగస్టు 2020న 04:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

